
ko’taradi. Boshqacha aytganda, ma’naviy barkamol insonlargina buyuk kelajakni yarata oladilar. Shuning 
uchun ma’naviy barkamol insonni, sog’lom avlodni tarbiyalash muhim va dolzarbdir. Biz sog’lom 

avlodni tarbiyalash, voyaga yetkazishimiz kerak. Barkamol kishi deganda, faqat jismoniy sog’lomlikni 

emas, balki sharqona axloq – odob va umumbashariy g’oyalar ruhida komil topgan insonni tushunishimiz 
darkor. Demakki, Sharqona axloq – odob umumbashariy g’oyalar ruhini onggiga singdirib olgan kishi 

yuksak ma’naviyatli, ya’ni barkamol inson hisoblanadi. Ma’naviy barkamol insonning dunyoqarashi, 

e’tiqodi, ruhiyati, xulq – atvori normalari, axloq – odobi bilan bevosita aloqadorlikda olib qaraladi. 

Ma’naviy barkamol insonlar xalq taqdiri va farovonligi, elimiz taqdiri va uning ravnaqini o’ylaydilar. 
Ular mutellikda, qaramlikda yashashni xohlamaydilar. 

Biz xalqimizning dunyoda hech kimdan kam bo’lmasligi, farzandlarimizning tarbiyasi va ma'naviy 

kamoloti va bu borada ma'naviy tarbiyasi, hech shubhasiz, beqiyos ahamiyat kasb etadi. Agar biz bu 

masalada hushyorlik va sezgirligimizni, qat’iyat va masuliyatimizni yo’qotsak, bu o’ta muhim ishni o’z 
holiga, o’zibo’larchilikka tashlab qo’yadigan bo’lsak, muqaddas qadriyatlarimizga yo’g’rilgan va ulardan 

oziqlangan ma'naviyatimizdan, tarixiy xotiramizdan ayrilib, oxir-oqibatda o’zimiz intilgan  

umumbashariy taraqqiyot yo’lidan chetga chiqib qolishimiz mumkinligini ma'rifatparvarlar bot-bot 
takrorlashadi. Erkin fuqaro ma’naviyatini, ozod shaxsni shakllantirish masalasi oldimizda turgan eng 

dolzarb vazifadir. Boshqacha aytganda, biz o’z haq-huquqlarini taniydigan, o’z kuchi va imkoniyatlariga 

tayanadigan, atrofida sodir bo’layotgan voqea-hodisalarga mustaqil munosabat bilan yondashadigan, ayni 
zamonda shaxsiy manfaatlarini mamlakat va xalq manfaatlari bilan uyg’un holda ko’radigan erkin, har 

jihatdan barkamol insonlarni tarbiyalashimiz kerak. Shu ma’noda o'quvchilarimiz, talabalarimizni yuksak 

axloqiy sifatlar egasi, barkamol shaxs etib tarbiyalash hukumat va jamiyatning asosiy maqsadi 

hisoblanadi. 

Foydalanilgan adabiyotlar ro’yxati: 

1. Karimov I.A. Yuksak ma'naviyat - yengilmas kuch. Toshkent, “Ma'naviyat”, 2008, 16, 21-betlar; 
2. Mahmudov T. Mustaqillik va ma'naviyat. T.: O’zbekiston, 2001, 9-bet. 

3. Imomnazarov M. Milliy ma'naviyatimizning takomil bosqichlari. T.: “Ma'naviyat”, 1996, 6-bet; 

4. A'zamov E. Yuksak pog’ona. Ma'naviyatning oydin yo’li. T.: “Ma'naviyat”, 1996, 32-bet; 

Annotatasiya: ushbu maqolada oilada bolalarni milliy qadriyatlar vositasida axloqiy tarbiyalash 

xususida so’z yuritiladi. 

Аннотация: В статье рассматривается нравственное воспитание детей в семье через 

национальные ценности. 
Annotation: this article discusses the moral upbringing of children in the family through national 

values. 

Kalit so’zlar: xalq og‘zaki ijodi , milliy qadriyatlar, maqollar, matallar, topishmoqlar, tarbiya. 

образование. 

Keywords: folklore, national values, proverbs, sayings, riddles, education. 
Oila jamiyatning asosiy va boshlangʼich pogʼonasi, insoniyat tomonidan tuzilgan ilk ittifoqning 

dastlabki shakllari birinchi jamoalari «oila», yaʼni «ahli bayt» (ahli ayol) boʼlgan. Ahli bayt jamoalari 

asta-sekin rivojlanib, qavm va qabila jamoasiga aylangan» .Demak, jamiyat hayotining boshlangʼich 
bosqichi oilaning tuzilishi bilan boshlanadi, inson yirik jamoa bagʼrida kichik ittifoqi oilasi bilan birga 

oʼzini baxtli his etadi. 

Oila-kishilarning tabiiy-biologik, iqtisodiy, maʼnaviy munosabatlariga asoslangan ijtimoiy birligi 
boʼlib, inson yashashi uchun qulay sharoit yaratib beruvchi, uning turli ehtiyojlarini qondiruvchi 

makondir. 

Shuningdek, oila hayot, avlodlarning davomiyligini taʼminlaydigan, muqaddas urf-odatlarni saqlab 

kelgusi avlodlarga yetkazadigan, kelajak nasllar qanday inson boʼlib yetishishiga bevosita taʼsir 

koʼrsatadigan tarbiya oʼchogʼidir. Oila aʼzolarining oʼzaro tengligi, bir-birlarini anglab yashashlari, 
avlodlar davomiyligini taʼminlaydigan, ularni iqtisodiy, maʼnaviy, axloqiy, jismoniy, estetik jihatdan 

tarbiyalovchi ijtimoiy tarbiyaviy aqamiyatga ega boʼlgan institutdir. 

Xususan, oilaga tegishli milliy anʼana, hayotbaxsh udum va urf-odatlarni avaylab-asrash, ularni 
umuminsoniy qadriyatlar bilan integratsiyalash, onalik va bolalikni muhofaza qilish, oilaning barkamol 

avlod tarbiyasi bilan bogʼliq muqaddas vazifani amalga oshirishiga har tomonlama koʼmaklashish 

Oʼzbekiston Respublikasi Vazirlar Mahkamasining qarori bilan «Oila» ilmiy-amaliy markazi zimmasiga 
yuklangan. 

Zardushtiylikning muqaddas kitobi «Avesto»da mehnat tufayli halol kun kechirgan inson ulugʼlanadi, 

unda taʼkidlanishicha, yerga mehr qoʼygan oila boshligʼigina oʼz oilasini boqa oladi. Ushbu muqaddas 

asarda oilani himoyalash muammosi oʼrtaga qoʼyilgan. Bir necha bolani dunyoga keltirib, tarbiyalagan 

ayollarni mukofotlash, nafaqa tayinlash gʼoyasi ilgari surilgan. 
Abu Ali ibn Sino «Tadbiri al-manozil» asarining katta bir qismi oilaviy tarbiya muammolariga 

bagʼishlanadi. Unda bola tarbiyasida allaning ahamiyati yoritiladi. 

Bolaning barkamol inson boʼlib yetishishida xalq ogʼzaki ijodi taʼsiri natijasida vujudga kelgan ruhiy, 
fizologik holati alohida ahamiyat kasb etadi. Chunki xalq ogʼzaki ijodi namunalari bolani chidamlilik, 

mardlik, jasorat va mehnatsevarlikka undaydi, uning ruhiyatiga koʼtarinkilik bagʼishlaydi. Abu Ali ibn 

Sino kattalarni ogohlantirib, yosh bolaning sezgir va ziyraklik darajasi yuqoriligini uqtiradi. 

Ibn Sino oila tarbiyasida otaning oʼrniga alohida eʼtibor beradi. Uning fikricha, oila boshligʼi oila 
aʼzolarini tarbiyalashi, ularni toʼgʼri yoʼlga boshlashi lozim. 

Kaykovusning «Qobusnoma» asarida ota-ona va farzandlar oʼrtasida mehr-oqibatning saqlanishiga 

eʼtibor beriladi. Bunda ota oʼz oʼgʼliga nasihat qilarkan xalq donishmandligidan unumli foydalanadi. Bola 

tarbiyasiga oqilona, oqibat natijalarini oʼylagan holda, muloqaza bilan yondashish, xalq 
donishmandligidan unumli foydalanish, hatto farzanddan norozi boʼlganda ham uni urushdan saqlanish, 

bu sohada ustozlaridan koʼmak soʼrash lozimligi uqtiriladi. 

Oila tarbiyasining nazariy asoslarini tadqiq qilish bir qadar keng ishlangan hamda shu bilan bir 
qatorda oʼta dolzarb muammolardandir. Ushbu muammo ustida oʼzbek pedagoglari ham samarali 

izlanishlarni amalga oshirganlar. Jumladan, A.Munavvarov, M.Inomova, O.Musurmonovalarning oila 

tarbiyasiga oid tadqiqotlarida oila maʼnaviyati, farzandni sogʼlom turmush tarziga juda yoshligidan 

boshlab odatlantirish, oʼzbek oilalarida bolalarni maʼnaviy axloqiy tarbiyalashda milliy qadriyatlaridan 
foydalanishning pedagogik asoslari, oʼzbek oilachiligida xalq ijodidan foydalanish muammolari tadqiq 

qilinib, oilada maʼnaviy tarbiyani takomillashtirishning zamonaviy usul va vositalari, bu sohada 

ajdodlarimiz tomonidan ilgari surilgan gʼoya va qarashlar chuqur tahlil qilingan. 
Taniqli oilashunos olim, professor A.Munavvarov Oʼzbekistondagi oilaviy tarbiya taraqqiyoti 

bosqichlari tarixini yozib, uni xorijiy davlatlardagi oila tarbiyasiga oid tajribalar bilan qiyoslaydi. Uning 

«Rivojlangan jamiyatda oila va uning tarbiyaviy vazifalari» (1990 yil), «Oila pedagogikasi» (1994 yil), 
«Bolalar kelajagimiz» (1998 yil), «Oila muqaddas dargoh» (1998 yil) kabi qator asarlarida oila tarbiyasi, 

uning maqsad va vazifalari, oila tarbiyasi samaradorligini oshirishning shakl, usul va vositalari nazariy 

talqin etilgan. 
Ota-onaning vazifasi oʼz-oʼzini tinimsiz takomillashtirib borish, oʼz xatti-harakati va faoliyatini 

nazorat qila olish, oqil va samimiy boʼlishga intilishdan iborat. 

Ya.Gʼafforovning «Oilada huquqiy tarbiya» nomli risolasida oilada bolalarni huquqiy tarbiyalash 
muammolari tadqiq etiladi. 

Oilaviy tarbiya pedagogik tushuncha boʼlib, u ota-onalarning oʼz xayotiy faoliyatlari, turmush 

tarzlari, anʼanalari yordamida bola shaxsiga siyosiy, huquqiy, axloqiy, estetik, diniy qarashlar va 

tasavvurlarni shakllantirishni nazarda tutib, bir maqsadga qaratilgan holda muntazam olib boriladigan 
izchil maʼnaviy taʼsir oʼtkazish jarayonini ifodalaydi. 

Foydalanilgan adabiyotlar: 

1.  O`zbekiston Respublikasi Prezidenti Shavkat Mirziyoyevning Birlashgan Millatlar tashkiloti Bosh 
Assambleyasining 75-sessiyasidagi nutqi// Xlq so`zi-2020. 24-sentabr № 202. 

2. Faxr – ul Banot. Oila saboqlari, – T.: YOzuvchi, – 94 b. 
3. Fayzieva М., Jabborov A. Oilaviy munosabatlar psixologiyasi. - Т.Ш арк 2007 
4.Hasanboeva О. va boshqalar. Oila pedagogikasi. - Т.: Aloqachi, 2007 у. 

5. Holmatova M. Oilaviy munosabatlar madaniyati va sog‘lom avlod tarbiyasi. – T.: O‘zbekiston. 2000, – 

216 b. 

6. Ibrohimov A., Sultonov X., Jo‘raev M. Vatan tuyg‘usi – T.: O‘zbekiston, 1998, – 398 b. 

7.Imomnazarov M. Milliy ma’naviyatimiz naza- riyasiga chizgilar. – T.: SHarq: 1998, – 239 b. 
8. Inomova M.O. Oilada bolalarni ma’naviy- axloqiy tarbiyalashda milliy qadriyatlardan foydala nishning 

pedagogik asoslari (mustaqil hayot bo‘sag‘asidagi yoshlar): Pedagogika fanlari doktori...dis./  Nizomiy 

no- midagi Toshkent Davlat pedagogika in-ti. – Toshkent, 1998. 

